
ABSTRAKT 

Krahas marrjes së elementeve ushqyese, bimët marrin edhe metale të rënda. Kështu qëllimi kryesor 

i këtij hulumtimi ishte që të analizohet ndikimi i metaleve të rënda në bimën e domates dhe barojën 

Amaranthus retroflexus L. Për këtë qëllim eksperimenti është dizajnuar në tri variant me tre 

përqendrime të ndryshme të metaleve dhe një kontroll, secila me nga tri përsëritje, përkatësisht 10, 

30 dhe 50 mg.kg-1 zink dhe plumb si dhe 100, 200 dhe 300 µg.kg-1 kadmium. Pas rritjes së bimëve, 

janë marr bimët, ku janë matur parametrat e hulumtuar morfologjik, pastaj janë tharë, zbërthyer 

dhe analizuar për përmbajtjen e metaleve të rënda. Analizimi i tyre është bërë në spektrofotometër 

të absorbcionit atomik. Rezultatet kanë treguar se përmbajtja e plumbit ishte më e lartë në rrënjë 

se pjesët mbitokësore, derisa përmbajtja e zinkut ka qenë e përafërt. Po ashtu është konstatuar 

efekti negativ i metaleve në biomasë të bimëve të hulumtuara. 

